
JUDUL: ~ 
~ 

UNIVERSITI MALAYSIA SA BAH 

BORANG PENGESAHAN STATUS TESIS@ 

bV\~~ LLE ~ ~~~ 
~e+I ~\}J ~KlS 

PUMS99:1 

fjaz;ah: __ §~lGt:::.r-f)f{..:...:....Ii_bp....:..-______________ _ 

SF"SI PENGAJIAN: ?t>O""'!"y(5D~'-

Saya 1~h ~ t;rr . A;BV\ ~f2-. 
I (HURUF BESAR) 

mcnga':"'''U mcmbenarkan tcsis (LPSlSaljanalDolctor Falsafah)· ini.disimpan di Perpusttkaan Uni\'c ... siti 
I Malaysia Sabah deng'fln syatat-syarat kegunun scperti beril.."Ut 

II. Tesis acalab bahn.ilik ~~versi;i Ma:la~ia Sabah. 
2. Pcrpustakaan Univcrsiti Malaysia Sabah d.ibenarkan mernbuat salinan untuk tujuan pengajian sahaja. 
3. Pcrpustakaan dibcnarbn mcmbuat salinan tcsis ini scbagai bahan pcrtu1c:aran Ulara institusi pengajian 

tinggi. 
4. hSila tandakan ( / ) 

UZJ 
o 

SULIT 

TERRAD 

CATATAN': II Potong yang tidale bcrkc:naan. 

(Mcngandungi maldurnat yang berdarjah keselamatan atau 

kepcnti!lgan Malaysia sepecti yang termaktub di dalam 
AKTA:RAlISlA RASMl t972) 

(Mengandungi malclumat TERHAD yang tclah dicentukao 
otch organisasiJbadan di mana penyclidikan dijalankan) 

Disahkan o\eh 

(T At-.... OA T ANGAN PUST AKA W A~') 

Tarikh:_?§--'--3 ....... 1_zD.-=--.--_' __ 

~. Iika tcsis ini SULIT atau TERRAO, sila lampirkan sural daripada pihak bcrku;lsa/organis:1S1 
herkenU(l dengan mc:nyal1lkan sekali schab dan Icmpoh Icsis ini pCTlu dikdaskan sebagai SULIT 
dan TERHAD. 

@ Tesis dimaksudlcan scbagai tesis bagi Ijll7..ah Doktor Falsll!'ah dan Satjana sc:cara penyelidil:an, ~!3U 
discrtasi bag' pcng~jilll1 secara kerja kul'SUs dan pcnyelidilcM, alau Laporan Projck SlIjana Muda 
(LPSM). 



, , 

n 

II 



II 

PENGAKUAN 

Saya akui karya ini adalah hasil kerja saya sendiri kecuali mukilan dan ringkasan yang 

setiap satunya telah dijelaskan sumbernya. 

21 Februari 2005 

VEGA DONA BT ABU BAKAR 

HS2002-4144 



111 

DIPERAKUKAN OLEH 

Tandatangan 

1. PENYELIA 

Prof. Madya Dr. Mariam Abdul Latip 

2. PEMERIKSA 1 

Dr. Zaleha Abdul Aziz 

3. PEMERIKSA 2 

Prof. Madya Dr. Wan Mohamad Wan Othman 

4. DEKAN 

Prof. Madya Dr. Amran Ahmed 



IV 

PENGHARGAAN 

Bersyukur kehadrat ilahi kerana dengan izinNya, tesis ini dapat disiapkan akhirnya. 

Jutaan terima kasih yang tak terhingga ditujukan kepada Prof Madya Dr. Mariam Abdul 

Latip, selaku penyelia saya yang telah banyak mengorbankan masa dan tenaga dalam 

memberikan tunjuk ajar, panduan serta sokongan sepanjang projek ini dijalankan. 

Setinggi penghargaan juga ditujukan kepada pensyarah yang lain iaitu Dr. Wan 

Mohamad Wan Othman, Dr. Mohammad Faisal Mohd. Noor, Dr. Jualang @ AzIan 

Abdullah Gansau, Dr. Zaleha Abdul Aziz dan En. JupikeJy James SiIip di atas komen

komen membina yang diberikan secara langsung atau tidak langsung. Rakaman terima 

kasih juga ditujukan kepada saudari Rosmah Murdad serta para pembantu makmal iaitu 

Pn. Fatimah, Cik Christina, dan Cik Rukiah yang banyak bekerjasama sepanjang 

menjalankan projek ini. 

Penghargaan ini juga ditujukan khas kepada keluarga dan kawan- kawan serta 

pihak- pihak yang terlibat yang banyak membantu serta memberikan dorongan kepada 

saya dalam menyiapkan projek ini. Tanpa mereka, tidak mungkin projek ini dapat 

disiapkan dengan lancar. 

Sekian, terima kasih. 



v 

ABSTRAK 

Satu kajian telah dijalankan untuk menguji pembentukan kalus pada protokom 

Phalaenopsis gigantea dengan menggunakan lima jenis rawatan yang berbeza kepekatan 

sukrosa (Ogr1
, lOgr1

, 20gr1
, 30grl dan 40grl). Sebanyak lima replikasi disediakan untuk 

setiap rawatan. Media Vacin & Went digunakan sebagai media asas. Pengawalatur 

tumbesaran iaitu hormon 2, 4-D (Asid 2, 4-diklorofenoksiasetik) dan BAP 

(benzilaminapurine) dengan kepekatan 1.0mgr i dan O.lmgr1 juga turut digunakan untuk 

membantu meningkatkan pembentukan kalus pada eksplan protokom. Protokom yang 

dikultur disimpan dalam keadaan gelap untuk mengaruhkan pertumbuhan kalus. Kalus 

mula terbentuk pada hari ke 14 selepas pengkulturan dengan warna putih kekuningan dan 

berkilat. Rawatan yang mengandungi 20grl dan 30grl sukrosa berjaya membentuk dua 

kalus +++ pada hari ke- 14. Sebanyak satu protokom berjaya membentuk kalus ++ pada 

rawatan Ogrl dan 20grl sukrosa. Terdapat dua protokom membentuk kalus + pada 

rawatan 20grl sukrosa. Pada akhir cerapan, bilangan protokom yang membentuk kalus 

telah bertambah. Sebanyak satu protokom membentuk kalus pada skor +++, ++ dan + 

pada rawatan Ogr i dan 40gr1 sukrosa. Pada rawatan 20grl sukrosa pula, kalus + telah 

bertambah menjadi tiga. Bilangan protokom yang berproliferasi adalah banyak terhasil 

pada rawatan 20grl sukrosa iaitu daripada satu menjadi 12. Rawatan dengan 40grl 

sukrosa pula mengakibatkan banyak protokom mengalami kematian iaitu daripada 

sembilan menjadi 65. Kepekatan sukrosa yang tidak terlalu tinggi (20grl) sesuai untuk 

pertumbuhan kalus manakala kepekatan sukrosa yang tinggi (40grl) menyebabkan 

banyak kematian kepada protokom P. gigantea. 

ABSTRACT 

An experiment was carried out to study the callus induction for proto corm orchid 

Phalaenopsis gigantea. Five treatments with different concentrations of sucrose ( Ogrl , 

lOgrl, 20grl , 30grl and 30grl) were added to basal media Vacin & Went supplemented 

with 1.0mgr1 2,4-D (2,4-dicWorophenoxyacetic acid) and O.lmgrl BAP 

(Benzylaminopurine). Five replicates were used for each treatment. Cultures of proto corm 

were kept in darkness for callus induction. Callus became visible within 10- 14 days. The 

callus is yellow- white in colour. Two protocorms induce callus +++ on 20grl and 30gr1 

sucrose after 14 days. Only one protocorm induce callus ++ on media Ogrl and 20grl 

sucrose. There are two protocorm induced callus + on 20grl sucrose. The number of 

proto corm induces caJlus increase in all treatment at the end of the observation. There are 

one protocorm induce callus +++, ++ and + on media containing Ogrl and 40grl sucrose. 

Induction of callus + is increased from one to three on media 20grl sucrose. Proliferation 

present in all treatment but many proto corm proliferates well on media 20grl sucrose 

from one to 12. Most of the protocorms died on media 40grl sucrose from nine to 65. The 

media containing 20grl sucrose is suitable for callus induction of P. gigantea protocorm 

and most of the proto corms died when concentration of sucrose used was higher than 

20grl . 

BAB1 

PENDAHULUAN 

1.1 Pengenalan 

Orkid adalah tanaman hiasan yang semakin popular pada masa kini kerana ia mempunyai 

daya tarikan tersendiri iaitu mempunyai pelbagai bentuk dan warna bunga yang menarik 

serta boleh mengeluarkan bau yang menyenangkan. Orkid adalah salah satu tanaman 

bungaan yang memberi sumbangan terbesar dalam peningkatan industri keratan bunga di 

negara kita dan mempunyai pasaran yang meluas baik pasaran tempatan mahupun 

antarabangsa. Nilai perusahaan orkid di negara ini pada masa kini telah melebihi RMI0 

juta dan nilai eksport dianggarkan telah melebihi RM4 juta (MARDI, 1998). 

Pulau Borneo merupakan pulau ke tiga yang terbesar di dunia. Borneo dikenali 

sebagai pulau buah- buahan kerana mempunyai pelbagai genus buah- buahan yang boleh 

dimakan dan jarang dijumpai (Chan et aI. , 1994). Di samping itu Borneo juga dikenali 

sebagai Pulau Orkid kerana terdapat pelbagai jenis spesies orkid yang terdapat di sini. 

Terdapat lebih kurang 2500 - 3000 spesies orkid yang dijumpai di Borneo (Lamb, 1991). 

Wood, Beaman dan Beaman (1993, dipetik daripada Chan et al., 1994) pula menyatakan 

bahawa terdapat Iebih kurang 700 spesles orkid dalam 121 genus yang terdapat di 

kawasan pergunungan Kinabalu. 

Di Malaysia, antara genus orkid yang menarik termasuklah Dendrobium, 

Phalaenopsis, Paphiopedilum dan Vanda. Kesemua genus ini digunakan secara komersial 

untuk penghibridan kerana ia penting dalam industri keratan bunga negara dan mendapat 

permintaan yang tinggi. Di Malaysia, pengusaha orkid telah menanam pelbagai genus 

orkid seperti Dendrobium, Mokara, Aranda dan Oncidium tetapi Dendrobium lebih 

banyak mengeluarkan hasil berbanding yang lain. Kebanyakan penanam atau pengusaha 

orkid mendapat bahan tanaman adalah melalui pembelian anak benih dari makmal kultur 

tisu supaya anak benih tersebut dapat membesar dengan seragam. 

Phalaenopsis merupakan orkid dalam kurnpulan monopodial yang sukar 

dipropagasikan secara vegetatif dan pertumbuhannya adalah sangat perlahan. OIeh sebab 

itu, propagasi melalui teknik kultur tisu adalah Iebih sesuai untuk membiakkan spesies 

orkid ini. Teknik ini biasanya digunakan dalam pembiakan orkid secara komersil. 

Pembentukan kalus bagi Phalaenopsis pertama kalinya dilaporkan oleh Sagawa sebagai 

. satu kaedah dalam proses mikropropagasi (Ishii et aI., 1998). 

Teknik in vitro dengan menggunakan hujung akar bagi tujuan memperbanyakkan 

eIcsplan akan merosakkan pokok induk dan memberi kesan negatif terhadap proses 

pertumbuhan yang seterusnya. Oleh itu, cara lain seperti proliferasi dengan menggunakan 

protokom atau kalus sebagai eksplan merupakan kaedah yang Iebih sesuai (Arditti dan 

Ernst, 1993). Walau bagaimanapun, laporan mengenai penghasilan kaJus daripada 

Phalaenopsis adalah sangat terhad. Menurut Tanaka (1992), jasad seperti protokom (JSP) 

didapati banyak terbentuk pada keadaan tanpa cahaya dan ini terbukti apabiJa peratus 

pembentukan PLB pada segmen daun Phalaenopsis adalah tinggi jika diletakkan dalam 

keadaan gelap seJama dua minggu tetapi jika dibiarkan kultur dalam keadaan gelap 

selama tiga, empat dan lapan minggu, ia boleh menghalang pembentukan jasad seperti 

protokom pada segmen daun tersebut. Keadaan geJap memainkan peranan penting dalam 

pembentukan kalus dan PLB. 

Teknik kultur tisu sangat popular pada masa kini dan mudah dilakukan iaitu 

dengan mengambil bahagian- bahagian tertentu pada tumbuhan seperti tunas, pucuk dan 

akar untuk proses pengkulturan. KuJtur tisu adalah teknik pertumbuhan sel tanaman 

melaJui seJ, kaJus dan protoplas daJam medium yang mempunyai nutrien dan berada 

dalam keadaaan aseptik (Chen dan Chang, 2000). 

Teknik kultur tisu juga dapat membantu mempropagasikan tumbuhan yang jarang 

dijumpai. Dengan itu, spesies tumbuhan yang dijangka akan pupus dapat diselamatkan 

dan tumbuhan baru dapat dihasilkan Jebih cepat dengan menggunakan teknik kultur tisu 

ini. Teknik kultur tisu ini boleh diaplikasikan bukan sahaja pada tanaman seperti orkid 

tetapi ia juga boleh digunakan pada tanaman yang lain seperti kelapa sawit, getah dan 

betik. 

1.2 Objektif Kajian 

Objektif kajian ini ialah mengkaji kesan kepekatan sukrosa ke atas penghasilan kalus dari 

protokom Phalaenopsis gigantea dalam keadaan gelap. 



BAB2 

ULASAN LITERATUR 

2.1 Taburan Orkid 

Orkid merupakan tanaman hiasan yang sangat popular pada masa kini. Orkid tergolong 

dalam famili Orchidaceae, satu famili tumbuhan berbunga yang terbesar di dunia di mana 

terdapat di antara 500- 800 genus dengan 20, 000- 30, 000 spesies (Schultes and Peas _ 
"-
~ 

1963, dipetik daripada Abdul Karim dan Hairani, 1989). Di Malaysia terdapat sebany, IG 

200 genus dengan 1750 spesies orkid (Abdul Karim dan Hairani, 1989). 

...- ...\..1.1-
.:l-CI) 
~ 

Borneo yang terletak di pentas Sunda merupakan pusat pelbagai jenis genera ~ 

buah- buahan. Borneo juga dikenali sebagai Pulau Orkid (Chan et at, 1994). Lamb 1991 

menyatakan bahawa terdapat kira- kira 2500- 3000 spesies orkid yang dijumpai di Borneo 

dan lebih kurang 30% - 40% adalah endemik di kepulauan ini. Wood, Beaman dan 

Beaman (1993, dipetik daripada Chan et at., 1994) pula menyatakan bahawa lebih 

kurang 700 spesies orkid didapati di pergunungan Kinabalu dengan terdapat lebih kurang 

121 genus. 

.:-
-' 

2.2 Spesies Orkid Liar Di Sabah 

Di Malaysia terdapat banyak orkid liar yang belum diperkenalkan lagi tetapi mempunyai 

nilai dan potensi yang tinggi jika dipasarkan. Ini adalah kerana orkid liar ini mempunyai 

keunikannya yang tersendiri di sam ping mempunyai bentuk dan wama yang cantik. Ini 

menambahkan lagi keistimewaannya kerana ia susah dijumpai di negara lain. Orkid liar 

ini juga dipercayai mendatangkan hasil yang menguntungkan jika dipasarkan secara 

besar- besaran. Terdapat sebanyak 220 genus dengan 1750 spesies orkid di Malaysia 

(Abdul Karim dan Hairani, 1989). Spesies ini didapati semakin berkurangan dengan 

kadar yang membimbangkan. Spesies ini dikatakan terancam kerana kegunaannya dalam 

bidang hortikultur terutamanya sebagai tanaman hiasan. 

2.3 Ciri- ciri Umum Orkid 

Terdapat pelbagai jenis spesies orkid di Malaysia. Setiap spesies mempunyai ciri- ciri 

yang tertentu yang dapat memberi tarikan kepada orang ramai . Secara umumnya, orkid 

komersil boleh diklasifikasikan kepada dua kumpulan iaitu orkid simpodial dan 

monopodial. Orkid yang terletak dalam kumpulan simpodial ialah seperti Oncidium dan 

Dendrobium. Manakala orkid yang tergolong dalam kumpulan monopodia! ialah seperti 

Vanda dan Phalaenopsis. 

Sesuatu genus orkid dapat ditentukan dengan memastikan cara pertumbuhan 

vegetatif orkid tersebut. Ciri- ciri umum orkid biasanya boleh dikenalpasti melalui 

bahagian bunga, daun, akar dan batang. Amnya, bunga orkid terdiri daripada sepal, petal, 

stamen dan pistil. Keistimewaan orkid adalah terletak pada bunganya yang wujud dalam 

pelbagai bentuk dan warna serta tahan untuk beberapa minggu se]epas berkembang. 

Walaupun bentuk bunga orkid berbeza mengikut jenis tetapi pada asasnya bunga ini 

mengandungi tiga sepal dan tiga petal. Satu daripada petal tersebut berubahsuai menjadi 

struktur yang dipanggil bibir. Sementara itu pula stamen bergabung dengan stigma untuk 

membentuk kolum (Mustapa Kamal, 1989). 

Kolum pula mengandungi debunga di bahagian atas, stigma di bahagian tengah 

dan benang sari di bahagian bawah. Polinia atau lebih dikenali sebagai pundi adalah 

tempat untuk menyimpan debunga. Ovari pula terletak di bahagian bawah sepal di mana 

ia berfungsi sebagai tangkai bunga. Ovari kemudiannya menjadi buah orkid selepas 

persenyawaan di mana buah ini mengandungi biji benih. 

Kebanyakan pokok orkid mempunyai urat daun yang selari. Di Malaysia 

kebanyakan pokok orkid komersilnya adalah berdaun tebal dan sukulen. Terdapat juga 

pokok orkid yang mempunyai urat daun yang tidak begitu terang kecuali pada bahagian 

tengahnya dan ada yang mempunyai daun yang tebal dan ada juga yang mempunyai daun 

nipis. Ini bergantung kepada jenis orkid tersebut. Biasanya Oncidium mempunyai daun 

yang nipis dan lembut. 

Bagi kumpulan yang tergolong dalam kumpulan simpodial iaitu seperti Oncidium 

dan Dendrobium, jenis ini mempunyai akar serabut. Bagi kumpulan orkid monopodial 

seperti Phalaenopsis dan Vanda, jenis ini mempunyai akar yang berserabut di bahagian 

bawah tanah dan memiliki akar udara di bahagian atasnya. 

Cara pertumbuhan orkid secara tidak langsung boleh menentukan genus orkid 

tersebut. Orkid dalam kumpulan simpodial boleh tumbuh di atas pokok atau bersifat 

epifit. Epifit ialah tumbuhan yang tumbuh menumpang di atas pokok yang lain dan 

melakukan fotosintesis untuk memperolehi makanan. Orkid ini juga boleh tumbuh di atas 

tanah. Batang pokok orkid ini adalah seperti bebawang, panjang dan beruas- ruas. Ia 

menjalar dan tumbuh dalam pelbagai hala. Akar dan daun orkid muncul dari 

bebawangnya manakala bebawang yang telah tua akan mengeluarkan tunas yang baru di 

pangkal rumpun. Genus orkid dalam kumpulan ini ialah seperti Oncidium, Cattleya dan 

Dendrobium. 

Bagi kumpulan monopodial pula, biasanya orkid ini mempunyai batang yang kecil 

dan tidak bercabang. Batangnya boleh mengeluarkan tunas yang baru jika dipotong. 

Orkid jenis ini mempunyai batang utama yang mampu melakukan pemanjangan 

sepanjang hayatnya. Orkid jenis ini tumbuh sehala dan berakhir dengan pengeluaran 

bunga. Tunas- tunas batang yang baru akan tumbuh dari celah daun dan menjadi anak. 

Vanda, Mokara dan Phalaenopsis adalah merupakan orkid jenis ini (Zaharah Hassan dan 

Rozlaily Zainol, 1991). 

Di samping itu, orkid juga memerlukan keperluan asas seperti bekalan air untuk 

hidup. Secara umumnya, pokok orkid memerlukan suhu yang panas pada waktu siang dan 

suhu yang sejuk pada waktu malam. Orkid memerlukan air pada kuantiti yang berbeza 

kerana ini bergantung kepada faktor- faktor seperti suhu persekitarannya, peringkat 

tumbesaran orkid tersebut dan jenis media yang digunakan. 

Orkid boleh dibiakkan melalui biji benih, kultur tisu dan keratan. Pembiakan orkid 

melalui kultur tisu sangat digalakkan kerana teknik ini dapat menjamjn kadar 

pertumbuhan yang tinggi kepada orkid. Di samping itu, jangka mas a orkid itu berbunga 

dapat dipercepatkan. Selain daripada itu, pertumbuhan orkid secara teknik kultur tisu inj 

adalah lebih seragam. 

2.4 Phaiaenopsis sp. 

Phalaenopsis merupakan antara genus orkid yang paling popular dan semakin penting 

sebagai tanaman hjasan. Phalaenopsis merupakan orkid yang tergolong dalam kumpulan 

orkid monopodial di mana orkid ini susah untuk dibiakkan secara vegetatif Phalaenopsis 

memainkan peranan penting dalam industri bunga keratan dan amat terkenal di kalangan 

penggemar orkid. Ini adalah kerana orkid inj mempunyai keunikannya yang tersendiri. 

Pengeluaran bunga keratan Phalaenopsis termasuk kultivarnya dan illbrid dengan doritis 

serta doritaenopsis telah meningkat beberapa tahun ini. Phalaenopsis tidak membentuk 

pucuk sisi kecuali P. deliciosa, P. schilleriana dan P. stuartiana di mana spesies ini 

mungkin membentuk pucuk di atas akar mereka (Arditti, 1977). 

Menurut Teo (1995), terdapat lebih kurang 70 genus spesies Phalaenopsis yang 

dijumpai di kawasan Himalaya, Thailand, Indo- China, Malaysia, Indonesia, New Guinea 

dan Australia. Filipina dianggap sebagai pusat utama genus ini kerana mengandungi lebih 

kurang 42 spesies dan 36 variaties. Phalaenopsis terkenal dengan bunganya yang 

kelihatan seperti rama- rama. Di Filipina, bunga orkid ini dikenali dengan nama mariposa 

yang bermaksud rama- rama. 

Di Indonesia pula, Phalaenopsis dikenali dengan nama anggerik bulan. 1ni 

mungkin disebabkan oleh perbandingannya dengan keromantikan bulan penuh. Pada 

tahun 1855 di Jawa iaitu nama anggerik bulan ditukar dengan nama Phalaenopsis. Nama 

ini telah diberikan oleh Blume selepas beliau mengkaji spesimen P. amabilis. Nama 

Phalaenopsis ini diambil daripada dua perkataan Greek iaitu Phalaina yang bermaksud 

kupu- kupu dan opsis yang membawa maksud kemunculan (Teo, 1995). 

Walau bagaimanapun, Phalaenopsis yang terdapat di Malaysia tidak mempunyai 

bentuk seperti ram a- rama atau mempunyai sebaran yang hebat iaitu seperti yang terdapat 

di tempat lain. Spesies Phalaenopsis yang terdapat di kawasan ini mempunyai satu atau 

dua kelopak bunga yang terbuka serentak. Bunganya adalah kecil dan berbentuk seperti 

bintang. 

2.4.1 Phalaenopsis gigantea 

Phalaenopsis gigantea adalah orkid yang epifit di kawasan tanah rendah. Spesies ini 

biasanya akan berbunga dalam bulan Julai, Ogos dan juga Februari. Spesies ini adalah 

endemik di Borneo dan dijumpai di Kalimantan Timur dan Sabah. Iajuga dikenali dengan 

nama orkid "Telinga Gajah" di kalangan penduduk tempatan kerana mempunyai daun 

yang besar ( Chan et at., 1994). 

P. gigantea juga merupakan salah satu spesies orkid yang berupaya hidup di 

kawasan yang kekurangan cahaya di kawasan kanopi yang rendah (Chan et at., 1994). 

P. gigantea merupakan spesies yang sangat perlahan pertumbuhannya dan mudah 

diserang penyakit. 

P. gigantea mempunyai akar yang berserabut, batangnya adalah sangat pendek 

dan mempunyai lima hingga enam helai daun dalam satu pokok. Bunganya pula adalah 

lebih kurang 5cm melintang. Sepal dan petalnya adalah berwarna putih, krim dan merah 

keperangan. P. gigantea berasal daripada perkataan Latin, giganteus yang bermaksud 

sangat besar di mana ini merujuk kepada saiz daunnya yang besar (Chan et al., 1994). 

